(School Letterhead)


ԾՆՈՂՆԵՐԻՆ  ՈՒՂՂՎԱԾ  ՆԱՄԱԿԻ  ՆՄՈՒՇ
(Date)

Հարգելի ծնող(ներ) կամ խնամակալ(ներ),

Հնարավոր է՝ դուք տեղյակ չեք, որ ձեր երեխայի դպրոցը կառուցված է երկրաշարժերին դիմակայելու նկատառումով:

Տների և շենքերի մեծ մասը կառուցվել է «Շինարարության համընդհանուր կանոններում¦ սահմանված չափանիշների հիման վրա: Այնուամենայնիվ, Ֆիլդի օրենքով սահմանված է, որ Կալիֆորնիայի հանրային Կ-12 դպրոցների շենքերը պետք է նախագծվեն և կառուցվեն ավելի բարձր չափանիշներով, ավելի մանրակրկիտ ուսումնասիրության ենթարկվեն և կառուցման ընթացքում գտնվեն շարունակական հսկողության տակ: 
1933թ. մարտի 10-ին 6,3 մագնիտուդ ուժգնությամբ երկրաշարժը ցնցեց Լոնգ Բիչ քաղաքը և շրջակա համայնքները: Երկրաշարժը տեղի ունեցավ առավոտյան ժամը 5:55-ին և ավերեց կամ վնասեց մեծ քանակությամբ փայտե և աղյուսե շինություններ, այդ թվում՝ 200 դպրոց: Երբ հանրությունը տեսավ փլուզված դպրոցները, նրանք գիտակցեցին, թե որքան սարսափելի կլինեին հետևանքները, եթե երկրաշարժը պատահեր ուսումնական օրվա ընթացքում: 

1933թ. ապրիլի 10-ին՝ երկրաշարժից ուղիղ 30 օր անց, Կալիֆորնիայի օրենսդիրը ընդունեց Ֆիլդի օրենքը (Կալիֆորնիայի նահանգի խորհրդարանի անդամ Դոն Ֆիլդի անունով), ըստ որի՝ Կալիֆորնիայի բոլոր հանրային Կ-12 դպրոցները պետք է նախագծվեն և կառուցվեն սեյսմակայունության չափանիշներով:

Ֆիլդի օրենքի ընդունման արդյունքում, այս օրենքի գործողության ներքո կառուցված որևէ հանրային դպրոց երկրաշարժի ժամանակ չի փլուզվել ո՛չ մասամբ, ո՛չ էլ ամբողջությամբ: Առավել կարևորն այն է, որ այն ժամանակվանից, ինչ կիրառվում է Ֆիլդի օրենքը, երկրաշարժի ժամանակ դպրոցի շենքում ոչ մի աշակերտ չի մահացել և վնասվածք չի ստացել: Այն դպրոցները, որոնք կառուցվել են Ֆիլդի օրենքի գործողության ժամանակ, ավելի ապահով են, քան համայնքի այն շինությունները, որոնք կառուցվել են՝ հետևելով տեղական շինարարական նորմերին:

Աշակերտները ավելի լավ են պաշտպանված երկրաշարժի վտանգներից, երբ գտնվում են դպրոցում, քանի որ.

	· Դպրոցները կառուցվել են Ֆիլդի օրենքի չափանիշներով.
· Դպրոցներն ունեն հակահրդեհային ազդանշան և կրակմարիչների համակարգ.
· Դպրոցներն ունեն արտակարգ պատահարների համար նախատեսված §Դպրոցի անվտանգության ծրագիր¦.
	· Դպրոցներում առկա է վթարային պահուստ. 
· Դպրոցները կանոնավոր ստուգումների են ենթարկվում.
· Դպրոցներում անց են կացվում ուսուցողական տագնապներ:


Եթե ​​ հարցեր ունեք մեր դպրոցի՝ արտակարգ իրավիճակների ծրագրերի և ընթացակարգերի վերաբերյալ, կամ էլ լրացուցիչ տեղեկատվության կարիք ունեք, խնդրում ենք զանգահարել մեր դպրոցի գրասենյակ (դպրոցի հեռախոսահամարը) հեռախոսահամարով:

Եթե ցանկանում եք ավելի մանրամասն տեղեկատվություն ստանալ Լոս Անջելեսի միացյալ դպրոցների վարչության (LAUSD) արտակարգ իրավիճակների պատրաստվածության կամ Ֆիլդի օրենքի վերաբերյալ, խնդրում ենք այցելել ParentEmergencyInformation.lausd.net, կամ կապ հաստատել դպրոցների գործառնական բաժնի արտակարգ իրավիճակների գրասենյակի հետ EmergencyServices@lausd.net էլեկտրոնային հասցեով կամ (213) 241-3889 հեռախոսահամարով:

Հարգանքով,

Տնօրեն

